
КОМИ РЕСПУБЛИКАСА ВЕСЬКÖДЛАН КОТЫРЛÖН ШУÖМ
Коми Республика мутасын видз-му овмӧс тӧдчанлуна муясысь му участок да му участокъяс, кутшӧмъясӧс позьӧ сетны 

му пай либӧ му пайяс тшӧт весьтӧ, юклан проект дасьтӧм серти 

уджъяслӧн медуна мыетш позяна донъяс урчитӧм йылысь да 

«Видз-му овмӧс тӧдчанлуна муясӧн вӧдитчан юкӧнын оланпастэчас збыльмӧдӧм могысь йӧзӧс юӧртан средствояс индӧм йылысь» Коми Республикаса Веськӧдлан котырлӧн 2005 во ода-кора тӧлысь 4 лунся 119 №-а шуӧмӧ вежсьӧм пыртӧм йылысь

«Видз-му овмӧс тӧдчанлуна муясӧн вӧдитчӧм йылысь» Федеральнӧй оланпаслӧн 131 статьяса 4 пункт да «Коми Республика мутасын видз-му овмӧс тӧдчанлуна муясӧн вӧдитчӧм йылысь» Коми Республикаса Оланпаслӧн 101 статья серти Коми Республикаса Веськӧдлан котыр шуис:

1. Индыны Коми Республика мутасын видз-му овмӧс тӧдчанлуна муясысь му участок да му участокъяс, кутшӧмъясӧс позьӧ сетны му пай да му пайяс тшӧт весьтӧ, юклан проект дасьтӧм серти уджъяслӧн медуна мыетш позяна донсӧ тайӧ шуӧм дорӧ содтӧдын индӧм серти.

2. Тайӧ шуӧмлӧн 1 пунктын индӧм медуна мыетш позяна донъясӧн колӧ быть вӧдитчыны юридическӧй кывкутысьясӧн да асшӧр уджалысьясӧн, кодъяс вӧчӧны Коми Республика мутасын кадастр уджъяссӧ. 
3. Пыртны «Видз-му овмӧс тӧдчанлуна муясӧн вӧдитчан юкӧнын оланпастэчас збыльмӧдӧм могысь йӧзӧс юӧртан средство индӧм йылысь» Коми Республикаса Веськӧдлан котырлӧн 2005 во ода-кора тӧлысь 4 лунся 119 №-а шуӧмӧ татшӧм вежсьӧм:

мӧд абзацсӧ гижны тадзи:

«Индыны, мый «Республика» газет лоӧ йӧзӧс юӧртан средствоӧн, кӧні «Видз-му овмӧс тӧдчанлуна муясӧн вӧдитчӧм йылысь» Федеральнӧй оланпас серти пасйӧма йӧзӧдны юӧръяс, юӧртӧмъяс, тӧдмӧдӧмъяс,  лыддьӧгъяс.».

4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Юралысьӧс

Медводдза вежысь







А. Чернов  

Сыктывкар

2013 вося йирым тӧлысь 11 лун

405 №

Коми Республикаса Веськӧдлан котырлӧн 

2013 во йирым тӧлысь 11 лунся 405 №-а шуӧм дорӧ

СОДТӦД

Коми Республика мутасын видз-му овмӧс тӧдчанлуна муясысь му участок да му участокъяс, кутшӧмъясӧс позьӧ сетны 

му пай да му пайяс тшӧт весьтӧ, юклан проект дасьтӧм серти уджъяслӧн
МЕДУНА МЫЕТШ ПОЗЯНА ДОНЪЯС  
	Д/в
№
	Му участоклӧн (му участокъяслӧн), кутшӧмъясӧс позьӧ сетны му пай либӧ му пайяс тшӧт весьтӧ, плӧщадь 

	Медуна мыетш позяна дон, шайт. (СДВ артыштӧмӧн)

	1.
	10 гаӧдз бӧръясӧ пыртӧмӧн 
	21200

	2.
	10 гаысь унджык 30 гаӧдз бӧръясӧ пыртӧмӧн
	28500

	3.
	30 гаысь унджык 60 гаӧдз бӧръясӧ пыртӧмӧн 
	39400

	4.
	60 гаысь унджык до 100 гаӧдз бӧръясӧ  пыртӧмӧн 
	54000

	5.
	100 гаысь унджык
	 му участоклӧн 1 га плӧщадьысь 400 шайт, но оз  54000 абу этшаджык


Матвеева Л. - 2168 пас. 

